
Зӧвсьӧртса “Современник” восьтіс кино видзӧдӧмын выль позянлунъяс
Кинозалсӧ выльмӧдӧм бӧрын Зӧвсьӧрт посёлокса олысьяслӧн вермӧны видзӧдны россияса да суйӧрсайса выль фильмъяс. Киносеансъяслӧн да видзӧдысьяслӧн лыдыс содіс. Емдін районӧ удж серти ветлігӧн регионса Юралысь Сергей Гапликовлы петкӧдлісны выль кинотеатрсӧ.
Казьтыштам, зӧвсьӧртса “Современниклы” сетісны Кино фондлысь 5 млн шайт мында грант. Тайӧ сьӧм вылӧ ньӧбӧма ӧнія цифрӧвӧй оборудование, акустическӧй система, проектор, экран, видзӧдысьяслы выль креслӧяс, кассаса оборудование да 3D ӧчкияс. Муниципальнӧй сьӧмкуд сьӧм вылӧ пелькӧдісны-мичмӧдісны залсӧ да кино петкӧдланінсӧ.
Уджъяссӧ вӧчисны Коми Республикаса Юралысьлысь “апрелься тшӧктӧмъяссӧ” олӧмӧ пӧртӧм могысь. Ставнас 2018 воын, кутшӧмӧс вӧлі шуӧма республикаын Культура воӧн, восьтӧма 9 выльмӧдӧм кинозал, на лыдын: Вуктылын “Клуб да спорт комплекс”, Визинын “Сыктывса шӧр клуб система” да “Мир” кинотеатр, Луздор районса Абъячой сиктын “Кино да прӧст кад коллялан керка”, Интаын Культура да техника двореч, Изьваса овмӧдчӧминкостса клуб система, Кулӧмдінса да Княжпогостса районнӧй культура керкаяс.
Талун зӧвсьӧртса “Современникын” сеансъяссӧ нуӧдӧны быд лун урчитӧм график серти, а сідзжӧ гажӧдчан да шойччан лунъясӧ.
Та кындзи, кинотеатр вӧзйӧ социальнӧй уджтасъяс билетлысь дон чинтӧмӧн, ас сьӧм тшӧт весьтӧ. Тайӧ вермытӧм йӧзлы благотворительнӧй киносеансъяс, ныв-зонпосниӧс инӧд торкалӧмысь да асоциальнӧй лоӧмторъясысь ӧлӧдӧм серти кинояс петкӧдлӧм.
“Водзті стенъясыс вӧліны зэв мисьтӧмӧсь, креслӧясыс лёкӧсь, пуысь. Зданиесӧ лэптылісны 1977 воын нин. Талун видзӧдысьяслӧн залыс лӧсялӧ став ӧнія корӧмлы. Миянӧ волӧны Яренскысь, Микуньысь, Айкатылаысь видзӧдысьяс. Олысьяс радейтӧны миянлысь кинотеатрсӧ, кинопремьераясыс кольӧны бура, видзӧдысьыс зал тыр. Сӧмын ӧти Т-34 кино вылын ми нажӧвитім 200 сюрс шайт. Ыджыд аттьӧ Тіянлы да регионса Веськӧдлан котырлы культура юкӧнлы отсалӧмысь” - пасйис кинотеатрса директор Тамара Овчинникова.

Жешартский «Современник» - полное погружение в мир кино
После модернизации кинозала новинки отечественного и зарубежного кинематографа стали доступны и для жителей посёлка Жешарт. Количество киносеансов и посетителей увеличилось. В ходе рабочей поездки в Усть-Вымский район новый кинотеатр продемонстрировали главе региона Сергею Гапликову.
Напомним, жешартский «Современник» выиграл грант Фонда кино в размере 5 млн рублей. За счёт этих средств приобретено современное цифровое оборудование, акустическая система, проектор, экран, новые зрительские кресла, кассовое оборудование и 3D очки. На средства муниципального бюджета проведён косметический ремонт зала и кинопроекционной.
Работы выполнены в рамках исполнения «апрельских поручений» Главы Республики Коми. Всего в 2018 году, объявленном Годом культуры в республике, открылось 9 обновлённых кинозалов, в том числе: «Клубно-спортивный комплекс» в Вуктыле, «Сысольская централизованная клубная система» и кинотеатр «Мир» в Визинге, «Дом кино и досуга» в селе Объячево Прилузского района, Дворец культуры и техники Инте, Ижемская межпоселенческая клубная система, Усть-Куломский и Княжпогостский районные дома культуры.
Сегодня сеансы в жешартском «Современнике» проводятся ежедневно по установленному графику, а также в праздничные и выходные дни.
Кроме того, кинотеатр предлагает социальные программы со сниженной ценой билета, за счёт собственных средств. Это благотворительные киносеансы для населения с инвалидностью, кинопоказы по профилактике правонарушений и асоциальных явлений в подростковой среде.
«Раньше стены были страшные, кресла неудобные, деревянные, сами представляете постройка 1977 года. Сегодня зрительный зал соответствует всем современным требованиям. К нам приезжают зрители с Яренска, Микуни, Айкино. Жители любят наш кинотеатр, кинопремьеры проходят на ура и с полным аншлагом. Только на одном фильме Т-34 мы заработали 200 тысяч рублей. Огромное спасибо Вам и правительству региона за поддержку отрасли культуры» - отметила директор кинотеатра Тамара Овчинникова.

